
Il galantum ed il sportist d’elita.
Tgenin è Voss tip? Il FordFocus Carving dad 1.6 liters equipà cumplettamain e cun 115 PS, inclus tempomat, giavegls da metal

lev da 16" ed in’automatica da clima da duas zonas a partir da Fr. 24’990.-1? U il High Performer FordFocus RS atletic cun

305 PS2 e cun in mument da rotaziun fantastic da 440 Nm a partir da Fr. 51’900.-? I n’emporta betg co che Vus As decidais:

cun il design Fordkinetic surprendent faschais Vus en mintga cas ina buna figura. Uss avais la chaschun da far in gir

d’emprova. Per dapli infurmaziuns telefonai p.pl. al numer 0800 855 851 u visitai la pagina www.ford.ch

1 Focus Carving 1.6 l 115 PS/85 kW, pretsch da catalog: Fr. 27’450.- plus ils custs per il pachet Comfort en la valur da Fr. 1’600.- e per la consola da mez Premium en la valur da CHF 180.-, tratg giu il rabat da CHF 4’240.-. 2 Focus RS 2.5 l Duratec 305 PS/224 kW: consumaziun da carburant en media 9.4 l/100 km,
categoria F da l’effizienza d’energia, valur da l’emissiun da CO2 225 g/km, valur media da las emissiuns da CO2 da tut ils models novs en Svizra 204 g/km. Models preschentads sutvart: Focus Carving cun glischs Bi-Xenon en la valur da Fr. 1’450.- e cun vernischadi metallic en la valur da Fr. 650.-, Focus RS cun il
vernischadi spezial Ultimate Green Metallic en la valur da Fr. 1’860.- e cun il pachet Comfort en la valur da Fr. 2’100.-.

305 PS/440Nm
FordFocus RS

Fr.24’990.-
FordFocus Carving Feel the difference

reclama

■ RAPPORTAU DA NOS LECTURS

Benedicziun dalla crusch e dall’Alp Quader a Breil
La dumengia vargada ha la giuven-
tetgna da Breil envidau la populaziun
alla messa alpestra cun la benedicziun
dalla nova crusch sco era dall’alp. Ils
stabiliments novs dall’alp ein baghegiai igl
onn 1971 e lu era quei la pli moderna alp
dall’Europa. Las tegias nodan ina altezia
da 1910 m s. m. Uonn ei l’alp cargada cun
149 vaccas ed ina famiglia dalla Bassa cun
gidonters procuran pil bien menaschi al-
pester. Allas 11.00 celebrescha nies plevon
sur Giusep la sontga messa ed in grond pie-
vel ha assistiu al survetsch divin. En siu
plaid da beinvegni fa el attents sin la mai-
estusa culissa da pezza, cuolms e pastiras
che nus astgein guder sin nossas alps. En
l’allocuziun patratga el vid la muntada
dalla crusch. La crusch tschentada sin l’alp
duei esser in segn da cardientscha. Ella
duei schurmegiar persunal e muvel da sca-
din mal. Ella duei buca mo esser in object
da sgarschur che regorda allas grondas tor-
turas che nies Salvader ed ulteriurs mal-
fatschents han sentiu.

Na, la crusch ha ina trav verticala che
ligia la tiara cul tschiel ed ei per nus vi-
vents in muossavia en dis da legria ed era
en dis da turbulenza. La crusch ha era ina
trav horizontala. Quella duei ligiar nus
carstgauns in cun l’auter ed era cun Diu.
En nies mund modern ei la crusch per
biars in crap da scarpetsch. Ella stuess
vegnir allontanada ord stanzas publicas
ed en biaras famiglias ha ei buc ina preit
per pender si in crucifix. E tonaton dat
ei spindrament mo entras la crusch.

Suenter il confess da cardientscha be-
nedescha sur Giusep sal ed aua e lu reci-
tescha el il ritual per la benedicziun dal-

la crusch. Quella ei bein ornada cun in
tschupi ed in bellezia matg striaunas. En-
tras il maun divin duei ella proteger tals
che passan sperasvi ed era envidar da far
in paus meditativ. Finida la messa bene-
descha il plevon aunc l’alp cun confidar
persunal, muvel, purs, luvrers e tuts pre-
sents alla buontad dil Bab en tschiel.

Lu pren il gerau partent dil puresser
Aluis Cathomen il plaid per engraziar pigl
edificont survetsch divin alpester, all’u-
niun da giuventetgna per l’organisaziun
dalla fiasta ed a nossa famiglia per la fur-
niziun e montascha gratuita dalla crusch.

Nies gerau partent ha en ses sis onns d’uf-
feci in grond meret pil beinstar da nos-
sas alps sco era pil puresser.

La giuventetgna envida al gentar
communabel. Cun pulenta e groma sco
era ina grillada e gustus desserts cuschen-
tan els ils maguns fomentai ed in bien
sitg gusta secapescha era oreifer. Sogn
Pieder ei era semussaus dalla megliera
vart, aschia che nus havein passentau en-
zacontas suleglivas ed emperneivlas uras
en buna cumpignia purila e schizun ils
bials tuns dad ina harmonica han de-
lectau ils presents. Annamaria Albrecht

Il gerau d’Alp Quader,
Aluis Cathomen,
sper la crusch nova.

MAD

Terminau igl emprendissadi culla nota 5,4
■ (anr/gv) Ivan Casanova da Schluein e
Michael Rieder da Val han terminau igl
emprendissadi da mecanist d’auto ella
Garascha Caflisch a Glion. Omisdus
emprendists han brigliau als examens fi-
nals. Ivan Casanova – el ha frequentau la
scola professiunala a Glion – ha termi-
nau igl emprendissadi culla nota 5,4.
Quei ei stada la megliera nota als exa-
mens finals dils mecanists. Michael Rie-
der – el ha frequentau la scola professiu-
nala dalla Uniun dils garaschists a Cuera
– ha terminau ils examens d’emprendis-
sadi culla nota 5,1. René Veraguth, il pos-

sessur dalla Garascha Caflisch, ha argu-
mentau las excellentas prestaziuns da ses
dus emprendists culla aulta pretensiun
da qualitad da VW a ses menaschis. El
ha era puntuau las habilitads dils dus giu-
vens mecanists. Els hagien buca mo bri-
gliau a caschun dils examens, mobein era
ella pratica duront igl empendissadi. La
Garascha Caflisch instruescha en tut
quater emprendists. Egl avegnir senum-
nan quels buca pli mecanists d’auto, mo-
bein «mechatronichers». La midada dil
num renda attenziun alla muntada dalla
electronica ella industria dils vehichels.

Ivan Casanova e Mi-
chael Rieder (da se-
niester) han terminau
ils examens d’empre-
dissadi da mecanist
d’auto culla nota 5,4
resp. 5,1. MAD

■ ARTG PERSUNAL

Gratulaziun a Segnas: L’jamna varga-
da han las giuvnas Marina Lombris da
Mustér ed Ursina Huonder da Segnas
astgau retscheiver il diplom per la ma-
turitad professiunala alla Scola mer-
cantila dalla Surselva Glion. Suenter
haver contonschiu igl onn vargau cun
success il diplom mercantil han las

duas giuvnas fatg lur praticum a Ber-
na, Marina tier las clinicas «Hirslan-
den», Ursina tier l’administraziun da
dazi federala.

Nus gratulein allas duas simpaticas
giuvnas cordialmein per quella presta-
ziun e giavischein ad ellas bia plascher e
satisfacziun en lur veta professiunala.


